
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 91, KUNDËR VENDIMIT NR. 3 DATË 12.05.2011 TË KZAZ-së NR. 24 QARKU FIER “PËR MIRATIMIN E TABELËS PËRFUNDIMTARE TË REZULTATIT  ZGJEDHOR NË KOMUNËN FRATAR” PËR QËNDRËN E VOTIMIT NR.3236, DHE KUNDËRSHTIMIN E VENDIMIT TË NDËRMJETËM TË KZAZ-SË 24 PËR VLERËSIMIN SI TË VLEFSHME TË 346 FLETËVE TË VOTIMIT TË CILAT JANË SHOQËRUAR ME KUNDËR-FLETËT PËRKATËSE NË QV nr.3236 
Komisioni Qendror i Zgjedhjeve në mbledhjen e datës 19.05.2011, me pjesëmarrjen e:
Arben           
RISTANI 
Kryetar

Dëshira         
SUBASHI       
Zv. Kryetare

Artan            
 LAZAJ          
 Anëtar

Hysen 

OSMANAJ
Anëtar

Klement 
ZGURI

Anëtar

Pandeli          
VARFI           
 Anëtar

Vera    
SHTJEFNI
Anëtare

Shqyrtoi çështjen me 

KËRKUES:
Partia Demokratike përfaqësuar nga z. Niazi KOSOVRASTI
PALË E INTERESUAR:
Partia Socialiste përfaqësuar nga z. Genci GJONCAJ

Znj. Sabire Hoxhaj; Z. Astrit Sejdinaj i përfaqësuar nga Av. Mimoza Arbi
OBJEKT:       
PËR SHQYRTIMIN E KËRKESËS ANKIMORE NR.91, KUNDËR VENDIMIT NR.3 DATË 12.05.2011 TË KZAZ-së NR. 24 QARKU FIER “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS FRATAR”  DHE KUNDËRSHTIMIN E VENDIMIT TË NDËRMJETËM TË KAZAZ-SË NR.24 PËR VLERËSIMIN SI TË VLEFSHME TË 346 FLETËVE TË VOTIMIT, TË CILAT JANË SHOQËRUAR ME KUNDËR-FLETËT PËRKATËSE NË QV NR.3236
BAZË LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN

Me shkresën nr. 4235 prot., datë 14.05.2011, ankuesi Partia Demokratike ka paraqitur kërkesën ankimore nr.91 regj, drejtuar Komisionit Qendror të Zgjedhjeve për kundërshtimin e vendimit nr.3 të datës 12.05.2011 të KZAZ-së nr.24, Qarku Fier “Për miratimin e tabelës përmbledhëse të rezultatit për zgjedhjen e kryetarit të komunës Fratar”.Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë e interesuar, paraqitur nga Partia Socialiste dhe Personi i interesuar Znj. Sabire Hoxhaj dhe Z. Astrit Sejdinaj i përfaqësuar nga Av. Mimoza Arbi dhe konstatoi se kërkesat janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e tyre si palë të interesuar në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palët  e interesuar të paraqesin pretendimet dhe prapësimet e tyre.

Ankuesi, Partia Demokratike, në pretendimet e tij sikurse parashtron në kërkesën ankimore nr. 91, edhe gjatë shqyrtimit administrativ kundërshtoi vendimin nr.3 datë 12.05.2011 të KZAZ-së nr.24, Qarku Tiranë “Për miratimin e tabelës përmbledhëse të rezultatit për zgjedhjen e kryetarit të komunës Fratar” si vendim të pambështetur në ligj.

Ankuesi pretendon se: Në Komunën Fratar të Qarkut Fier, procesi I administrimit zgjedhor është I organizuar në 7 Qëndra Votimi. Janë pikërisht Qëndrat e votimit me nr.3231, nr.3232, nr.3233, nr.3234, nr.3235, nr.3236, nr.3237. Gjatë zhvillimit të procesit zgjedhor të datës 8 maj 2011, në këtë komunë, dhe konkretisht në QV-në nr.3236 e cila I përket fshatit Ninsh. Është konstatuar se procesi I votimit ka filluar dhe ka vazhduar me shkelje ligjore. Konkretisht, zgjedhësit e kësaj QV-je, janë pajisur me fletë votimit ( si për kandidatin për Kryetar të Komunës Fratar ashtu dhe për kandidatët e Këshillit të Komunës Fratar), të cilat ishin bashkangjitur së bashku me kundër-fletët. Të tilla fletë votimi janë hedhur në kutitë e votimit. Pajisja e zgjedhësve me këto fletë votimi sëbashku me kundrafletët përkatëse është zhvilluar për një numër prej 352 zgjedhësish, në mënyre të pandërprerë. Pra duke filluar nga ora 07.00 e deri në orën 16.45 e asaj dite. Në këtë orë është njoftuar KZAZ-ja nr.24, e cila ka urdhëruar që votimi të vazhdonte më tej, por duke orientuar komisionin e QV-së, të pajiste zgjedhësit me fletë votimi, duke I shkëputur prej tyre kundra-fletën përkatëse. Për pasojë kanë votuar më pas një numër praj 25 zgjedhësish.

Fletët e votimit me kundërfletë të përdorura, siç u tha më sipër janë në rendin e 352 dhe janë pikërisht ato fletë votimi që I përkasin kësaj KZAZ-jë dhe QV-së nr.3236, me nr. serial prej 0 000 879 deri tek 0 001 231. Pra janë fletë votimi me numra serial të pandërprerë.

Prej KZAZ-së nr.24 është administruar procesi I numërimit të votave për të gjithë zonën zgjedhore, ndër të tjera edhe të kësaj QV-je. Kjo QV u procedua për numërim prej grupit të numërimit të votave nr.1 të kësaj KZAZ-je.

Përgjatë hapjes së kutisë së materialeve zgjedhore, prej GNV-së përkatëse është konstatuar se kishte një mungesë prej 352 kundrafletësh (ishin pikërisht kundrafletët që kishin të shënuar nr. serial prej 0 000 879 deri tek 0 001 231). Pas njoftimit të KZAZ-së dhe njohjes së saj me këtë mangësi, kjo e fundit ka vendosur që GNV-ja të procedojë me numërimin e fletëve të votimit si për kandidatë edhe për Këshill Komunal.

Gjatë procesit të numërimit të fletëve për kandidatë, Numëruesi I Parë (z.Hasim Heqimi), ka deklaruar sit ë pavlefshme fletët e votimit të cilat kishin bashkangjitur kundërfletët. Ky deklarim është bërë për 352 fletët e votimit. Nga një anëtar tjetër I GNV-së ( z.Ylli Filaj), sipas procedurës ligjore janë kontestuar të gjitha këto fletë votimi (me anë të ngritjes së dorës). Prej GNV-së është mbajtur një procesverbal me anë të të cilit saktësohet se sa është numri I këtyre fletëve të votimit të kontestuara dhe se ato I përcillen KZAZ-së për të vendosur, sipas kërkesave të nenit 116 pika 6.

KZAZ-ja nr.24, ka marrë vendimin e ndërmjetëm për vlerësimin sit ë vlefshme të 346 fletëve të votimit (nga 352 fletë votimi në total, të kontestuara), të cilat janë shoqëruar me kundërfletët përkatëse në QV-në nr.3236.

Nga vlerësimi I votave të 352 fletëvitmi me kundërfletë, në QV-në nr.3236, rezultati ishte me diferencë 30 vota në favor të kandidatit Astrit Sejdinaj (6 vota u deklaruan të pavlefshme përsëri). Nga vlerësimi I 25 fletëvotimi pa kundërfletë rezultati ishte I barabartë (12 vota për secilin kandidat dhe 1 votë e pavlefshme). Duhet thënë se rezultati I përgjithshëm, pa marrë në konsideratë rezultatin e QV-së nr.3236 ishte me një diferencë prej 20 votash në favorin tim. Edhe sikur të përfshiheshin në rezultatin përfundimtar votat që përmbaheshin në fletët e votimit pa kundërfletë të QV-së nr.3236 (në totalin e tyre 25 të tilla, dhe me vlerësimin 12 vota për secilin kandidat dhe 1 e pavlefshme), përsëri rezultati përfundimtar do ishte me një diferencë prej 20 votash në favorin tim. Është rezultati I vlerësimit të 352 votave, të përmbajtura në fletëvotimi me kundërfletë (fillimisht të pavlefshme, pastaj të kontestuara e pastaj të deklaruara me vendim të vlefshme prej KZAZ-së), të cilat, rëzultuan me një diferencë prej 30 votash në favorin të kandidatit tjetër për QV-në nr/3236. Ky rezultat I përfshirë në rezultatin përfundimtar bën që  edhe ky I fundit të deklarohet me diferencë prej 10 votash në favor të kandidatit tjeter.

Përfundimisht, nëse rezultati përfundimtar do të bazohej vetëm në fletëvotimi ligjërisht të rregullta, rezultati I vlerësimit të votave do të ishte me një diferencë prej 20 votash në favorin tim. Përfshirja në këtë rezultat edhe e rezultatit të fletëve të votimit me kundërfletë (pra të pavlefshme ligjërisht) e ndryshon rezultatin në mënyre të paligjshme në favor të kandidatit tjetër.       
Ankimi ynë mbështetet në këto dispozita ligjore:

Çështje të procedurës.
Referuar nenit 24, të Kodit Zgjedhor të Republikës së Shqipërisë në të cilin parashikohet shprehimisht se: “Konsiderohen të miratuara ,kur votojnë pro jo më pak se 5 anëtarë të KQZ-së vendimet lidhur me …. b) pranimin e ankimit kundër vendimit për miratimin e atbelës përmbledhëse për rezultatin e zgjedhjeve të zonës zgjedhore, sipas nenit 123, të këtij Kodi dhe vendimet lidhur me ankimet kundër vendimeve të KZAZ-ve për rezultatin e zgjedhjeve për qeverisjen vendore…”, paraprakisht vlerësojmë se duke qenë se, objekt I kësaj kërkese ankimore është kundërshtimi I një vendimi të ndërmjetëm dhe një vendimi përfundimtar, është mëse e domosdoshme arsyetimi I veçantë për secilin vendim, parashikimi I pjesës urdhëruese, si dhe zhvillimi I dy procedurave të veçanta për votimin e tyre në varësi të shumicës së kërkuar, sipas kërkesave të Kodit Zgjedhor të Republikës së Shqipërisë.

Çështje të themelit:

Me anë të këtij ankimi, po paraqesim faktet e pakontestueshme, si dhe shkaqet e përligjura që ekzistojnë për domosdoshmërinë e kundërshtimit të vendimit të KZAZ-së nr.24 për vlerësimin sit ë vlefshme të 346 fletëve të votimit, të cilat janë shoqëruar me kundërfletët përkatëse në QV-në nr.3236, si dhe të vendimit përfundimtar të KZAZ-së nr.24 për Miratimin e Tabelës Përfundimtare të Rezultatit Zgjedhor, për QV-në nr.3236, pasi vlerësojmë se këto vendime janë në kundërshtim flagrant me dispozitat e Kodit Zgjedhor. Për këtë arsye, në vijim po ju paraqesim rrethanat e faktit, bazën ligjore dhe arsyetimin ligjor, se përse vendimet e mësipërme duhet të ndryshohen nga ana e KQZ-së.

Në analizë të dokumentacionit të administruar gjatë këtij procesi votimi, administrimi dhe numërimi të fletëve të votimit të QV-së nr.3236, vlerësojmë se:

a) Gjatë procedurës së votimit në qendrën e votimit nr.3236, për 352 votues janë përdorur fletë votimi të cilat janë shoqëruar me kundërfletë, në kundërshtim me kërkesat e nenit 105 gërma d, e Kodit Zgjedhor;

b) Gjatë procedurës së numërimit të fletëve të votimit, këto fletë votimi janë kontestuar dhe për këtë arsye është mbajtur procesverbali mbi fletët e kontestuara sipas kërkesave të nenit 118 pika 5 të Kodit Zgjedhor

c) KZAZ-ja nr.24 ka marrë vendimin e ndërmjetëm për vlerësimin sit ë vlefshme të 246 fletëve të votimit ( nga 352 fletë votimi në total të kontestuara), të cilat janë shoqëruar me kundërfletët përkatëse në QV-në nr.3236, pavarësisht kontestimit të tyre, në kundërshtim me kërkesat e nenit 98 pika 1 dhe 2, dhe nenit 117, pika 3 të Kodit Zgjedhor.

d) KZAZ-ja nr.24 ka marrë vendimin përfundimtar për miratimin e Tabelës se Rezultatit Zgjedhor, për QV-në nr.3236, duke u mbështetur mbi fletë votimi të pavlefshme, në kundërshtim me kërkesat e nenit 3, pika 2 , nenit 98, pika 1 dhe 2, nenit 105, nenit 117, pika 3 të Kodit Zgjedhor.  

Sa më sipër sqarojmë:

Së pari: Kjo procedurë votimi ka sjellë si pasojë shkeljen e parimit më të rëndësishëm të parashikuar në nenin45, pika 4, të Kushtetutës së Republikës së Shqipërisë në të cilin parashikohet fshehtësia e votës, parim ky I shprehur dhe në nenin 3, pika 2, të Kodit Zgjedhor, pasi përdorimi I fletëve të votimit me numër serial, bën të mundur identifikimin dhe korrespondimin në të njejtën kohë të individëve me fletën përkatëse të votimit duke sjellë si pasojë shkeljen e lirive dhe të drejtave politike të qytetarëve
Së dyti:Në mbështetje të neni 117, pika 3, të Kodit Zgjedhor, në të cilin parashikohet se: “Vota të pavlefshme janë fletët e votimit ku fur fleta e votimit nuk ka të njejtën madhësi, ngjyrë ose formë me fletën e votimit të miratuar nga KQZ-ja”, theksojmë se fletët e votimit për 352 votues të QV-së nr.3236, nuk kanë plotësuar standartet e parashikuara në këtë dispozitë të Kodit Zgjedhor për sa I përket përmasave të tyre.

Së treti: Në analizë të nenit 98, pika 1 dhe 2, në të cilin parashikohet se: “ Fletët e votimit për zgjedhje përgatiten nga KQZ…. ” dhe “ Fletët e votimit prodhohen në bloqe me kundërfletë. Numri serisë shënohet në kundërfletë…”. Theksojmë se zhvillimi I kësaj procedure votimi është në kundërshtim flagrant me dispozitat ligjore të Kodit Zgjedhor të cilat rregullojnë procedurën e votimit dhe konjretisht neni 105, shkronja d, në të cilën përcaktohet qartë se votuesit I vihet në dispozicion vetëm fleta e votimit, por jo kundërfleta e saj e cila përmban numrin serial.
Për sa më sipër ankuesi i kërkon KQZ-së :
· Ndryshimin e vendimit të ndërmjetëm të KZAZ-së nr.24, për vlerësimin sit ë vlefshme të 346 fletëve të votimit, të cilat janë shoqëruar me kundërfletët përkatëse në QV-në nr.3236 
· Ndryshimin e Vendimit nr.3 datë 12.05.2011, të KZAZ-së nr.24, “Për miratimin e tabelës përmbledhëse të rezultatit për zgjedhjen e Kryetarit të Komunës Fratar, Qarku Fier.
                             duke vendosur, pavlefshmërinë e346 fletëve të votimit të cilat janë shoqëruar me kundërfletët përkatëse në QV-në nr.3236, të Komunës Fratar
Pretendimet e kërkuesit mbeshteten ne provat të administruara në seance publike, si më poshtë:

1. Vendimi I ndërmjetëm I KZAZ-së nr.24, për vlerësimin sit ë vlefshme të 346 fletëve të votimit të cilat janë shoqëruar me kundërfletët përkatëse në QV-në nr.3236.
2. Vendimi nr.3 datë 12.05.2011 I KZAZ-së nr.24, ““Për miratimin e tabelës përmbledhëse të rezultatit për zgjedhjen e Kryetarit të Komunës Fratar, Qarku Fier.
3. Tabela përfundimtare e rezultateve.
4. Procesverbali I kontestimit të fletëve të votimit I mbajtur nga GNV nr.1, të KZAZ-së nr.24

5. Tabela e rezultatit të QV-së nr.3236
Ankuesi kërkoi të administroheshin si prova të tjera  kutia e materialeve zgjedhore dhe të shiheshin 352 fletët e kontestuara në zarfin e fletëve të kontestuara, Libri I protokollit të KZAZ-së nr.24 dhe Libri I protokollit të mbledhjeve të KQV-së nr.3236.

Personi I interesuar në prapsimet e tij në lidhje me kërkesën ankimore parashtroi se: Nga subjekti zgjedhor P.Demokratike dhe personi I interesuar Sabire Hoxhaj në kërkesën ankimore parashtron si shkelje faktin se ditën e votimit në 8 maj 2011 në QV-në nr.3236 fshati Ninsh, për shkak të mos informimit e trajnimit të 7 komisionerëve të kësaj qëndre zgjedhësit kanë votuar duke përdorur fletën e votimit me kundërafletë. Në orën 16.35, anëtarët e QV-së janë konsultuar me KZAZ-në dhe I kanë shpjeguar se votimi në këtë qëndër është zhvilluar duke I dhënë zgjedhësve  fletët e votimit me kundrafletë, si për kryetar ashtu edhe për Këshill për faktin se nuk kishin dijeni se si jepej fleta e votimit. Nga KZAZ-ja është këshilluar të vazhdonte votimi duke I dhënë zgjedhësve vetëm fletën e votimit. Pas konsultimit me KZAZ-në nr.24 për mënyrën e dhënies së fletëve të votimit zgjedhësve, të shtatë anëtarët e QV-së nr.3236 kanë mbajtur një procesverbal në librin e protokollit të QV-së nr.3236 për faktin e ndodhur. Më pas votimi deri në mbylljen e qëndrës së votimit ka vazhduar duke I dhënë zgjedhësve fletët e votimit pa kundrafletë. Sqaroj se anëtari I QV-së nr.3236 që ishte caktuar me dhënien e fletëve të votimit ishte kryetar I kësaj qëndre Z. Kadri Mehmetaj përfaqësues I subjektit P.Demokratike.

Pas dërgimit të materialeve zgjedhore në KZAZ-në nr.24, si kutia e materialeve zgjedhore dhe kutia e fletëve të votimit për kryetar komune dhe për këshillin e komunës u gjet në rregull dhe për këtë arsye ju dha për numërim GNV-së nr.1 të kësaj KZAZ-je.

Gjatë hapjes së kutive të materialeve zgjedhore nga GNV-ja nr.1 është konstatuar se 351 fletë votimi për kryetar komune ashtu dhe 351 fletë votimi për Këshillin e Komunës ishin sëbashku me kundërfletë. Numri I zgjedhësve në këtë QV sipas tabelës së rezultateve të QV-së nr.3236 e përpiluar nga GNV-ja nr.1 është 376 zgjedhës, ku 351 zgjedhës kanë votur me fletë votimi me kundrafletë.

Anëtarët e GNV-së nr.1 dhe të KZAZ-së nr.24 u njohën me procesverbalin e mbajtur nga 7 anëtarët e QV-së nr.3236 në datën 08.05.2011 në librin e protokollit të kësaj QV-je. Në këtë procesverbal këta anëtarë përfaqësues të subjekteve të ndryshme zgjedhore kanë pranuar faktin që nuk kishin dijeni që fleta duhej të ndahej nga kunderfleta dhe vetëm kur u udhëzuan nga KZAZ-ja në orën 16.35 kanë vepruar sipas udhëzimit.
Pra për faktin e ndodhur ditën e votimit datë 08.05.2011 në QV-në nr.3236 fshati Ninsh, KZAZ-ja nr.24  ishte vënë në dijeni ditën e votimit. Duke konsideruar faktin si gabim njerëzor, KZAZ-ja nr.24 në datën 10.05.2011 në orën 9, regjistroi në librin e protokollit fletët e votimit me kunderfletësipas nr të serisë dhe në unanimitet mori vendim për numërimin dhe vlerësimin e tyre. Ky vendim I ndërmjetëm I KZAZ-së është marrë nga të gjithë anëtarët e KZAZ-së dhe e firmosur orej tyre pa kontestime. Për numërimin e vleftësimin e tyre ka qenë dakort përfaqësuesit e kualiconeve si dhe vetë ankuesia Sabire Hoxhaj.
Në përfundim të numërimit u konstatua se numri I zgjedhësve që kanë marrë pjesë në votim dhe kanë votuar është 376, fletë votimi të vlefshme janë 370, ndërsa 6 fletë votimi janë të pavlefshme.
Procesverbali I mbylljes së votimit të QV-së nr.3236 I gjetur në kutinë e materialeve zgjedhore me të dhënat e pasqyruara në të, përputheshin me verifikimin e listës së zgjedhësve ku rezultoi se kanë votuar 376 zgjedhës, fletë të dëmtuara 1 fletë. Fletët e papërdorura në procesverbalin e mbylljes ishin shënuar 346 fletë. Nga verifikimi I bërë, GNV-ja konstatoi përputhje midis faktit (materiale zgjedhore në kuti) dhe procesverbalit të mbylljes së QV-së nr.3236. GNV-ja nr.1 verifikoi se në kutinë e materialeve zgjedhore gjëndeshin 346 fletë votimi të papërdorura, aq sa ishin shkruar dhe në procesverbalin e mbylljes së votimit të kësaj qëndre.
Nga grupi I numërimit nuk është pasqyruar asnjë kontestim në lidhje me procesin e numërimit dhe vlerësimit të votave me kundërfletë, fakt që pasqyrohet dhe në tabelën e rezultateve të kësaj qëndre. Edhe për votat e vlefshme të marra për secilin kandidat për kryetar nuk kishte asnjë kundershtim.

Problemi I kontestimit doli kur nga totali I votave të vlefshme për kryetar të komunës Fratar, kandidati I propozuar nga Aleanca për të Ardhmen  Z. Astrit Sejdinaj mori 1006 vota të vlefshme, ndërsa kandidatja e propozuar nga Aleanca për Qytetarin znj. Sabrie Hoxhaj mori 996 vota të vlefshme.

Pala ankuese, subjekti zgjedhor P.Demrokatike si dhe personi I interesuar znj. Sabrie Hoxhaj pretendojnë se nga KZAZ-ja nr.24 me miratimin e Tabelës Përfundimtare të Rezultatit Zgjedhor për Qëndrën e Votimit nr.3236 ka vepruar në kundërshtim me dispozitat e Kodit Zgjedhor.
Së pari: Nga analiza e dokumentacionit të administruar gjatë këtij votimi, numërimit dhe vlerësimit të votave të QV-së nr.3236 është shkelur neni 105 gërma d) I Kodit Zgjedhor. 

Një pretendim I tillë nuk qëndron sepse të gjithë fletët e votimit kanë vulën kryetarit dhe sekretarit në përputhje me kërkesat e nenit 105 gërma d).

Së dyti: Ndryshe nga sa parashtron pala ankuese, GNV-ja nuk ka kontestuar këto fletë votimi sipas nenit 118 pika 5 të Kodit Zgjedhor. Në librin e protokollit është pasqyruar konstatimi I faktit mbi bazën e të cilës është marrë dhe vendimi I ndërmjetëm nga KZAZ-ja nr.24. GNV-ja nuk ka kontestuar fletët e votimit. Ky fakt provohet nga tabela përmbledhëse e rezultateve të QV-së nr.3236 si dhe nga pasqyrimii ndarjes së votave të vlefshme për secilin kandidat.

Vendimi I ndërmjetëm I KZAZ-së nr.24 datë 10.05.2011 duke ju referuar rrethanave se si ka ndodhur fakti është I drejtë dhe nuk vjen në kundërshtim me nenin 98 e 117 pika 3/a të Kodit Zgjedhor. Në nenin 117 pika 3/a thuhet “ Fleta e votimit është e pavlefshme nëse nuk ka të njejtën madhësi, ngjyrë ose formë me fletën e votimit të miratuar nga KQZ-ja”. Fletët e votimit të administruara nga GNV-ja nr.1 janë po ato fletë që janë miratuar nga KQZ-ja për kryetar komune dhe për këshillin e komunës Fratar. Ato janë përdorur me kundrafletë për shkak se anëtarët e komisionit të kësaj qëndre nuk kishin informacionin e duhur për mënyrën e përdorimit të tyre, por jo se janë futur në kutitë e votimit fletë të pamiratuara nga KQZ-ja.   
Së treti: Nga ankuesi pretendohet se është shkelur parimi kushtetues I parashikuar në nenin 45 pika 4 të Kushtetutës së Shqipërisë, në të cilin parashikohet fshehtësia e votës, duke sjellë për pasojë shkeljen e lirive dhe të drejtave politike të votuesit. Po ti referohemi parimeve të përgjithshme duket sikur nga administrimi I votimit në QV-në nr.3236 dhe më pas administrimi e vlerësimi që I ka bërë KZAZ_ja, vjen ndesh me këto parime. Po ti referohemi faktit, rezulton se administrimi I procesit të votimit nga QV-ja nr.3236 nuk ka cënuar këtë parim të supozuar sepse pala ankuese nuk paraqiti asnjë fakt që të provonte se kjo fshehtësi vote është shkelur. Zgjedhësit në rastin konkret nuk kanë votuar sipas numrit rendor të listës së zgjedhësve, që të korespondojë me numërin e serisë së fletëve të votimit të dhënë nga QV-ja. Dhënia e fletëve me kundrafletë është bërë nga fakti se komisionerët nuk ishin trajnuar dhe nuk ka asnjë fakt që ato të kenë kontrolluar se për kë ka votuar zgjedhësi.

Së katërti: Nuk ndodhemi para kushteve të parashikuara nga neni 117 I Kodit Zgjedhor ku përcaktohen se këto fletë votimi do të konsiderohen të pavlefshme. Nuk gjejmë në asnjë pikë të këtij neni që përdorimi I fletës së votimit me kundrafletë e bën atë të pavlefshme.

Neni 98 I Kodit Zgjedhor në të cilin parashikohet fleta e votimit, prodhimi I saj me kundrafletë dhe përdorimi pa të lidhet më shumë me nevojën e lehtësimit në procedurat e administrimit të procesit, me lehtësimin në shpërndarjen e tyre, në pasqyrimin e procesverbaleve të marrjes në dorëzim të materialeve zgjedhore, përfshi dhe fletët e votimit, në përpilimin e procesverbalit të administrimit nga GNV-ja dhe KZAZ-ja etj.

I vetmi diskutim është vetëm moment I parimit Kushtetues që për rastin konkret nuk ka asnjë fakt se ky parim është shkelur. Siç del nga fakti I ndodhur ky veprim është bërë nga mos njohja nga ana e komisionerëve të mënyrës se si përdoret fleta e votimit.

Nga ana e ankuesit subjekti zgjedhor partia Demokratike  dhe personi I interesuar  kandidati Sabire Hoxhaj nuk ka paraqitur asnjë kontestim në lidhje me administrimin e procesit zgjedhor sin ë qendrën nr.3236 ashtu edhe për administrimin e këtij procesi zgjedhor në qëndrat e tjera të votimit.

Po ti referohemi tabelave të rezultateve të 7 QV-ve të KZAZ_së nr.24 për zgjedhjen e qeverisjes Vendore për kryetar të komunës Fratar si dhe tabelës përmbledhëse, konstatojmë përputhje midis numrit të zgjedhësve dhe fletëve të votimit të gjetura në kuti. Të gjitha tabelat përmbledhëse janë nënshkruar mga anëtarët e GNV-ve pa asnjë vërejtje apo kontestim. Tabela Përmbledhëse e Rezultateve të KZAZ-së nr.24 për këto 7 QV është nënshkruar nga të gjithë anëtarët. Vendimi nr.3 për Miratimin e tabelës Përmbledhëse të rezultatit dhe shpallja si fitues për kryetar komune Fratar z. Astrit Sejdinaj është firmosur nga të gjithë anëtarët e KZAZ_së. Shkelja e pretenduar për shkaqet dhe rrethanat si ka ndodhur edhe pse pala ankuse I prtendon se kanë ndikuar në rezultatet kurrësesi nuk cënon objektivitetin e numërimit e vlerësimit të votave të bërë nga KZAZ-ja nr.24 
Pala ankuese subjekti zgjedhor partia Demokratike  dhe personi I interesuar  kandidati Sabire Hoxhaj në pikën 2 të kërkimeve të saj drejtuar KQZ-së kërkon ndryshimin e vendimit nr.3 datë 12.05.2011 të KZAZ-së nr.24 për Miratimin e Tabelës Përmbledhëse të Rezultatit Zgjedhor për Komunën Fratar për QV-në nr.3236.
Ky kërkim është absurd sepse nëse pala ankuese I referohet parimit kushtetues të sanksionur në nenin 45 pika 4, parimi nga ana e KQZ-së së kërkimeve të palës ankuese do të çonte në cënimin e parimeve të tjera kushtetuese, te drejtës së zgjedhesit për të votuar e për tu numëruar e vlerësuar vota. Votuesit e fshatit  Ninsh kanë shprehur vullnetin e tyre me anën e votës të pasqyruar në Tabelën e Rezultateve të QV-së nr.3236 dhe ajo votë e tyre duhet vlerësuar edhe pse komisionerët kanë gabuar në mënyrën e dhënies së fletës së votimit. Votuesit e kësaj QV-je kanë shprehur qartë vullnetin e tyre të lirë se kë kandidat apo subjekt dëshirojnë në mënyrën e ndarjes së këtyre votave, ku 200 vota të vlefshme për kandidatin për kryetar z. Astrit Sejdinaj dhe 170 vota të vlefshme për kandidatin për kryetar znj. Sabire Hoxhaj.

Vetë subjekti zgjedhor Partia demokratike në deklaratën e datës 27.05.2011 për fletët e votimit me kundrafletë të përdorur në dy qëndra të Bashkisë Tiranë, pranon se ato duke shprehur qartë vullnetin e votuesit duhet të vlerësohen dhe të numërohen.
Në përfundim të këtij shqyrtimi administrativ, personi I interesuar z. Astrit Sejdinaj kërkon nga KQZ-ja 

· Rrezimin e e kërkimeve të ankuesit subjektit zgjedhor Partia Demokratike e personit të interesuar znj. Sarbire Hoxhaj.

· Lënien në fuqi të vendimit nr.3 datë 12.05.2011 të KZAZ-së nr.24 për Miratimin e Tabelës Përmbledhëse të Rezultatit zgjedhor për Komunën Fratar dhe shpalljen e z. Astrit Sejdinaj kryetar të Komunës Fratar, Qarku Fier 
Nga analiza dhe ligjore e cështjes objekt kundërshtimi dhe e provave të paraqitura, anëtarët e KQZ-së ngritën për diskutim çështjen se: Ndodhemi përpara një situate faktike ku prtendimet janë mjaft serioze dhe duhet thelluar hetimi administrativ për të bërë të mundur zbardhjen e të gjithe çështjes dhe marrjen e një vendim sa më të drejtë. Për këtë arsye KQZ-ja propozi të votonte për shtyrjen e seancës dhe marrjen e kutisë së materialeve zgjedhore. 
Propozimi i bërë për shtyrjen e seancës dhe marrjen e kutisë së materialeve zgjedhore  u miratua me 7 vota pro.
Komisioni Qendror i Zgjedhjeve në mbledhjen e datës 07.06.2011, me pjesëmarrjen e:
Arben           
RISTANI 
Kryetar

Dëshira         
SUBASHI       
Zv. Kryetare

Artan            
 LAZAJ          
 Anëtar

Hysen 

OSMANAJ
Anëtar

Klement 
ZGURI

Anëtar
Vera    
SHTJEFNI
Anëtare
Pasi bëri verifikimet përkatëse dhe administroi kutinë e materialeve zgjedhore, vijoi me shqyrtimin e kërkesës ankimore.

Nga Komisioni Qëndror I Zgjedhjeve u zhvillua në prezencë të palëve hapja e kutisë. Pasi u bënë verifikimet e nevojshme KQZ-ja pyeti palët nëse kishin kërkesa të reja.
Ankuesi parashtroi se I qëndronte kërkesave të bëra në ankesë dhe shpalljen e pavlefshme të fletëve me kundrafletë.

Personi I interesuar në prapsimet e saj parashtroi se siç mund të shihej edhe nga faktet kjo kish ardhur si pasojë e keqkuptimit nga mosnjohja. Për këtë gjë të 7 anëtarët e kishin pranuar unanimisht.

Ankuesi në prapsimet e tij parashtroi se ka shkelje të rënda pasi ndodhemi në një situatë ku votuesi mund të identifikohet.

Personi I interesuar në prapsimet e tij parashtroi se Kjo gjë nuk është bërë me qëllim dhe për më tepër kjo mundësi për të identifikuar votuesit dhe votat e tyre ishte e pa bazë pasi votuesit nuk kanë votuar me numra rendor.
Nga analiza dhe ligjore e cështjes objekt kundërshtimi dhe e provave të paraqitura dhe të marra në administrim, anëtarët e KQZ-së arritën në përfundimin se për sa I përket pretendimeve të ankuesit se është shkelur neni 105, pika d, e Kodit zgjedhor, nuk ndodhemi para një fakti të tillë pasi të gjitha fletët e votimit janë të vulosura me të dy vulat përkatëse, pra me vulën e sekretarit dhe atë të kryetarit të Komisionit të QV-së.
Për sa I përket pretendimeve të ankuesit se është shkelur neni 118 pika 5, e Kodit Zgjedhor, KQZ-ja konstaton se fletët e pretenduara si të kontestuara nuk kanë asnjë shënim në pjesën e pasme të tyre.

Për sa I përket pretendimeve të ankuesit se vendimi I ndërmjetëm I KZAZ-së nr.24 vjen ndesh me nenet 98 e 117 të Kodit Zgjedhor, duke ju referuar dhe praktikës së KQZ-së duhet thënë se edhe në raste të ngjashme KQZ-ja I ka qëndruar parimit se duhet të numërohet cdo votë. Për sa I përket neneve 98 dhe 117, fletë e pavleshme është ajo fletë që nuk është e miratuar nga KQZ-ja dhe në rastin konkret nuk jemi para një situate të tillë.

Për sa I përket pretendimit të ankuesit se është shkelur parimi kushtetues I fshehtësisë së votës, KQZ-ja doli në përfundimin se nuk ka asnjë provë ose të indicje që të çojë drejt një fakti të tillë. Vetë fakti që numri serial I fletave nuk ka asnjë lidhje me numrin rendor të zgjedhësve është një garanci që një gjë e tillë të parandalohet.  

Për sa më sipër Komisioni Qëndror I Zgjedhjeve doli në përfundimin se pretendimet e ankuesit ishin të pamundura për tu faktuar dhe për këtë arsye propozoi rrëzimin e kërkesës ankimre nr.91 si të pa bazuar në prova dhe fakte.
Propozimi i bërë për rrëzimin e kërkesës u miratua me 6 vota pro.
PËR KËTO ARSYE

Mbështetur në nenin 24, paragrafi 2 të ligjit Nr.10019, datë 29.12.2008 Komisioni Qendror i Zgjedhjeve, 

V E N D 0 S I:

1. Rrëzimin  e kërkesës ankimore nr.91 kundër vendimit të KZAZ-së nr.24 Qarku   Fier “Për miratimin e tabelës përmbledhëse të rezultatit për zgjedhjen e kryetarit të komunës Fratar” dhe lënien në fuqi të vendimit të kësaj KZAZ-je.
2. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit  Tiranë, brenda pesë ditëve nga shpallja e tij.
3.  Ky vendim hyn në fuqi menjëherë.
Arben            
RISTANI 
Kryetar

Dëshira                  SUBASHI       Zv. Kryetare

Artan                      LAZAJ           Anëtar

Hysen 
         OSMANAJ
Anëtar

Klement 
         ZGURI

Anëtar
Pandeli                  VARFI           
 Anëtar

Vera    
        SHTJEFNI
Anëtare

Nr.  861  i Vendimit
              Data 07.06.2011           Ora 11:00 i Vendimit

Për shqyrtimin e kërkesës ankimore nr. 91 , Kundër vendimit nr.3 të KZAZ –së nr. 24. Qarku Fier “Për miratimin e Tabelës Përmbledhëse të rezultatit për zgjedhjen e Kryetaritit të Komunës Fratar”.

